


KASANO TI AGAPLAY PARA ITI LIBRE KEN NALAKLAKA TI PRESYO NA NGA MAKAN ITI PAGADALAN
[bookmark: _GoBack]Maidawat nga usaren dagitoy nga annuruten a makatulong kenka nga mangsungbat iti aplikasyon para iti libre wenno nalaklaka ti presyo na nga makan iti pagadalan. Masapul mo laeng ti mangted ti maysa nga aplikasyon tunggal sangakabbalayan, uray dagiti annak mo ket sumsumrek da iti saan a maymaysa nga pagadalan iti [School District].  Masapul nga kompleto nga masungbatan ti aplikasyon tapno pasingkedan dagiti annak mo para iti libre wenno nalaklaka a presyo ti makan iti pagadalan.  Maidawat nga suruten ti panagsasaganad daytoy nga annuruten?  Tunggal addang iti annuruten ket kapada dagiti addang iti aplikasyon mo. No iti aniaman a tiempo ket saan ka a sigurado iti sumaruno nga aramidem, maidawat nga makiuman iti [School/school district contact here; phone and email preferred]. 
	ADDANG 1: ILISTA AMIN DAGITI KAMENG TI SANGAKABBALAYAN NGA MALADAGA, UBBING, KEN AGBASBASA AGINGGA ITI KEN AGRAMAN MAIKA-12 A GRADO

	Ibagam kadakami no mano dagiti maladaga, ubbing, ken agbasbasa iti pagadalan ti agtaeng iti pagnaedan yo. Dagitoy ket SAAN a masapul nga kabagiam ida tapno agbalin da a kameng ti sangakabbalayam. 
Sinno ti rumbeng nga ilistak ditoy? No sungbatan daytoy a passet, maidawat nga iraman AMIN nga kamkameng ti sangakabbalayam nga: 
· Ubbing nga agtawen ti 18 wenno nababbaba KEN masupsuportaran iti sapul ti sangakabbalayan;
· Iti panangaywan mo iti babaen ti katulagan ti panangasikaso, wenno maiparbeng a kas awan pagtaenganna, gangannaet, wenno agkatangkatang nga agtutubo;
· Dagiti agbasbasa idiay [school/school system here], uray mano ti tawen na.

	A) Ilista ti nagan ti tunggal maysa nga ubing. Aramaten ti maysa a linya ti aplikasyon para iti tunggal ubing. No agsurat ti nagan, isurat ti maysa nga letra iti tunggal kahon. Agsardeng no saan nga umanay dagiti kahon. No ad-adu ti adda nga ubbing  ngem dagiti linya iti aplikasyon, mangipasurot ti maikadua a panid ti papel nga nakailanadan amin nga kasapulan nga  impormasyon para kadagiti nayon nga ubbing.
	B) Agbasbasa kadi ti ubing iti [name of school/school system here]? Markaan ti ‘Wen’ wenno ‘Saan’ iti babaen ti batog nga “Agbasbasa” tapno maamoan mi no sinno nga ubing ti agbasbasa iti [name of school/school district here]. No minarkaam ti  ‘Wen,’ isurat ti grado ti agbasbasa iti batog nga ‘Grado’ iti makannawan.
	C) Adda kadi ay-aywanam nga ubbing? No sinnoman nga nailista nga ubbing ket ay-aywanan nga ubbing, markaan ti kahon nga "Ay-aywanan nga Ubing" iti abay ti nagan ti ubing.  No agap-aplay ka LAENG para kadagiti ay-aywanan nga ubbing, kalpasan a malpas mo ti ADDANG 1, mapan iti ADDANG 4.
Mabalin nga ibilang a kameng ti sangakabbalayam dagiti ay-aywanam nga ubbing a kabbalay mo ken masapul nga mailista iti aplikasyon mo. No agap-aplay ka  iti agpadpada nga maay-aywanan ken saan nga maay-aywanan nga ubbing, mapan iti addang 3.
	D) Adda kadi ubbing nga awan pagnaedanna, gangannaet, wenno agkatangkatang? No ti pammatim ket adda siasinoman kadagiti ubbing a nailista iti daytoy a passet ti maibilang iti daytoy a pannakailadawan, markaan ti kahon nga "Awan pagnaedanna, Ganngannaet, Agkatangkatang" iti abay ti nagan ti ubing ken kompletoen amin nga addang ti aplikasyon.


MAIDAWAT NGA USAREN TI BOLPEN (SAAN NGA LAPIS) ITI PANANGSUNGBAT TI APLIKASYON KEN SIGURADOEM NGA NALAWAG TI PANAGSURAT MO.
	ADDANG 2: ADDA KADI KAMENG TI SANGAKABBALAYAN TI AGDAMA NGA MAKISALSALI ITI SNAP, TANF, WENNO FDPIR?

	No siasino man iti sangakabbalayam (agraman kenka) ket agdama nga makisalsali iti maysa wenno ad-adu kadagiti programa ti tulong nga nakalista iti baba, dagiti ubbing mo ket maikari para kadagiti libre nga makan iti pagadalan:
· Ti Tulong nga Programa a Nayon nga Makan (SNAP) wenno [insert State SNAP here].
· Temporaryo nga Tulong para Agkasapulan nga Pampamilya (TANF) wenno [insert State TANF here].
· Ti Programa a Panagibunong ti Makan iti Panangilatang ti Indiyano (FDPIR).

	A) No awan iti sangakabbalayam ti makisalsali iti aniaman kadagiti nakalista a programa iti ngato: 
· Labsan nga blangko ti ADDANG 2 ken mapan iti ADDANG 3.
	B) No siasinoman iti sangakabbalayam ti makisalsali iti aniaman kadagiti nakalista a programa iti ngato:  
· Isurat ti numero ti kaso para SNAP, TANF, wenno FDPIR. Masapul mo ti mangisurat ti maysa laeng a numero ti kaso. No makisalsali ka iti maysa kadagitoy a programa ken saan mo ammo ti numero ti kasom, makiuman iti: [State/local agency contacts here].
· Mapan iti ADDANG 4.


	ADDANG 3: IPAKAAMMO TI SAPUL PARA KADAGITI ISUAMIN A KAMENG TI SANGAKABBALAYAN

	Kasano nga ipakaammok ti sapul ko? 
· Usaren ti tsart nga napauluan  “Paggappuan ti Sapul para Nataengan” ken “Paggapuan ti Sapul para Ubbing,” nga adda iti likod ti forma ti aplikasyon tapno masinunuo no ti sangakabbalayam ket adda sapul nga maipakaammo na.
· Ipakaamo amin a gatad iti DAGUP NGA SAPUL LAENG Ipakaammo amin nga sapul iti buo nga dolyares. Saan nga iraman dagiti sentavo. 
· Ti dagup nga sapul ket ti buo nga sapul nga naawat sakbay nga maikkat ti buwis.
· Adu nga tao panunutenda ti sapul a kas iti gatad nga "maiyawid da" a saan nga ti kabuklan, "buo" nga gatad. Siguradoen nga ti sapul nga ipakaammom iti daytoy nga aplikasyon ket SAAN pay a naikkat ti pagbayad para iti buwis, bayad ti seguro, wenno aniaman a gatad nga bayadam manipud iti inawat mo.
· Suratan ti "0" iti aniaman nga lugar nga awan maipakaammom nga sapul. Aniaman a  lugar ti sapul a malabsan nga bakante wenno blangko ket maibilang met a kas awan. No isurat mo ti '0' wenno labsam a blangko ti aniaman a lugar, paspasingkedam (ikarkarim) nga awan sapul a maipakaammo. No ipapan dagit lokal nga panguloen nga ti sapul ti sangakabbalayam ket  saan nga husto ti pannakaipakaammo na, maimbestigar ti aplikasyon mo.
· Markaan no kaano nga tunggal klase nga sapul ket maaw-awat babaen kadagiti matsekan nga kahon iti kanawan ti tunggal lugar.

	3.A. IPAKAAMMO TI SAPUL NGA NAURNONG BABAEN ITI UBBING

	A)  Ipakaammo ti amin a sapul nga naurnong wenno naawat babaen iti ubbing. Ipakaammo ti napagtitipon nga kabuklan ti sapul para iti ISUAMIN  nga ubbing nga nailista iti ADDANG 1 iti sangakabbalayam iti kahon nga namarkaan ti "Kabuklan a Kita ti Ubing" Bilangen laeng ti sapul dagiti maay-aywanan nga ubbing no agap-aplay ka para kadakuada a kaduam ti sangakabbalayam. 

Ania ti Sapul ti Ubing? Ti sapul ti ubing ket kuwarta nga naawat manipud iti ruar ti sangakabbalayan nga direkta a naited kadagiti ubbing mo. Adu nga sangakabbalayan ti awan sapul ti siasinoman nga ubing.

	3.B  IPAKAAMMO TI SAPUL NGA NAURNONG DAGITI NATAENGAN

	Sinno ti rumbeng nga ilistak ditoy?
· No sungbatan daytoy nga passet, maidawat nga iraman mo AMIN nga nataengan a kameng ti sangakabbalayam nga makipagnanaed kenka ken makibingbingay iti sapul ken paggastoan, uray no saan mo ida nga kaan-ano ken uray awan ti bukod da nga sapul.
· SAAN nga iraman: 
· Dagit tao nga makipagnanaed kenka ngem saan nga sustentado iti sapul ti sangakabbalayan KEN saan nga mangibingbingay ti sapul iti sangakabbalayam. 
· Dagiti ubbing nga nalpasen a nailista itii ADDANG 1.

	a) Ilista ti nagan dagiti nataengan nga kameng ti sangkabbalayan. Isurat ti nagan ti tunggal kameng ti sangakabbalayan kadagiti kahon nga adda marka na nga "Nagan ti Nataengan a Kameng ti Sangakabbalayan (Umuna ken Maudi)." Saan mo nga ilista ti siasinoman a kameng ti sangakabbalayan nga nailista mon iti ADDANG 1 No ti nakalista nga ubing iti ADDANG 1 ket adda sapul na, suruten dagiti annuruten iti  ADDANG 3, passet A.
	b) Ipakaammo dagiti urnong  manipud iti trabaho. Ipakaammo amin a sapul manipud iti  trabaho iti "Urnong manipud iti Trabaho" nga lugar iti aplikasyon. Daytoy ket kadawyan a ti kuwarta nga naawat manipud iti panagtrabaho. No sika ket bukod mo ti trabahom a negosyo wenno maysa nga agtagikua iti pagtalonan, ipakaammom ti mabati nga sapul mo.

Kasano no bukod ko ti trabahok? Ipakaammo ti sapul manipud iti trabaho a kas nabati nga gatad.  Makontar daytoy babaen iti panangikkat iti kabuklan nga gastos iti panagoperar ti negosyom manipud iti kabuklan nga napastrek wenno nasapulan. 
	c) Ipakaammo ti sapul manipud iti pampubliko a tulong/suporta ti ubing/sustento. Ipakaammo amin a sapul nga mayaplikar iti "Pampubliko a Tulong/Suporta ti Ubing/Sustento"nga lugar iti aplikasyon. Saanmo nga ipakaammo ti aniaman nga kuwarta a gatad ti aniaman nga tulong benepisyo a SAAN nga nakalista iti tsart. No ti sapul ket maawat manipud iti suporta ti ubing wenno sustento, ipakaammo laeng dagiti bayad nga inbilin ti pangokoman. Ti saan a pormal ngem gagangay nga bayad ket masapul nga maipakaammo a kas "dadduma" a sapul iti sumaruno a passet. 

	d) Ipakaammo ti sapul manipud kadagiti pensiyon/nagretiroan/isuamin a dadduma nga sapul. Ipakaammo amin a sapul nga mayaplikar iti "Dagiti Pensiyon/Nagretiroan/Isuamin a Dadduma nga Sapul"nga lugar iti aplikasyon.
	e) Ipakaammo ti kabuklan nga kadakkel ti sangakabbalayan. Ipan ti kabuklan nga bilang ti kamkameng ti sangakabbalayan iti lugar nga "Kabuklan nga Kameng ti Sangakabbalayan (Ubbing ken Nataengan)." Daytoy nga numero ket MASAPUL  a makipada iti bilang  ti sangakabbalayan nga nakalista iti ADDANG 1 ken ADDANG 3. No adda siasinoman a kamkameng ti sangakabbalayam a saan mo nga nailista iti aplikasyon, sublianam ken inayon mo ida. Nasisita nga mailista amin nga kamkameng ti sangakabbalayan, kas ti kadakkel ti sangakabbalayam apektaranna ti pannakaikarim para iti libre ken nalaklaka nga presyo ti makan.
	f) Ipan mo ti maudi nga uppat a numero ti Social Security Number mo. Ti nataengan a kameng ti sangakabbalayan  ket masapul nga ipan na ti maudi nga uppat a numero ti Social Security Number na iti lugar a nailatang. Maikari ka nga agaplay kadagiti benepisyo uray awan Social Security Number mo. No awan kameng ti sangakabbalayan nga adda Social Security Number na, labsan a blangko daytoy a lugar ken markaan ti kahon iti kannawan nga namarkaan ti "I-tsek no awan SS#."


	ADDANG 4: IMPORMASYON A PAKIUMANAN KEN PERMA TI NATAENGAN

	Isuamin nga aplikasyon ket masapul nga napermaan babaen iti nataengan a kameng ti sangakabbalayan. Babaen iti panangperma iti aplikasyon, agkarkari dayta nga kameng ti sangakabbalayan nga isuamin nga impormasyon ket sipupudno ken kompleto nga naipakaammo. Sakbay nga leppasen daytoy nga passet, maidawat pay nga siguradoem nga nabasam ti deklarasyon ti kinapribado ken sibil a kalintegan iti likod ti aplikasyon.

	A) Itedmo ti impormasyon a pakiumanan kenka. Isurat mo ti agdama nga pagnaedam kadagiti lugar nga nailatang no adda daytoy nga impormasyon. No awan permanente nga pagnaedam, saan nga daytoy ti mangaramid kadagiti ubbing mo a saan nga maikari para iti libre wenno nalaklaka nga presyo ti makan iti pagadalan. Ti panangipakaammom iti numero ti telepono, email address, wenno uray ania kadagitoy, ket makatulong kadakami nga nadaras a makiuman kenka no kasapulan.
	B) Isurat ken permaam ti nagan mo. Isurat ti nagan ti nataengan nga agperma iti aplikasyon ken dayta nga tao ket agperma iti kahon nga "Perma ti nataengan".
	C) Isurat ti petsa ita nga aldaw. Iti lugar a nailatang, isurat ti petsa ita nga aldaw  iti kahon.
	D) Iburay dagiti rasa ken lahi nga pakabigbigan dagiti ubbing (saan nga obligado). Iti likod ti aplikasyon, dawaten mi nga ibingay mo ti impormasyon panggep iti rasa ken lahi dagiti ubbing. Daytoy nga lugar ket saan nga obligado ken saanna nga apektaran ti pannakaikari dagiti ubbing para iti libre wenno nalaklaka nga presyo ti makan iti pagadalan. 






